
						위키문헌 ― 우리 모두의 도서관.

					

					


					
					
					이 페이지는 교정 작업을 거쳤습니다
爲家禍之圖免而已，餘外誰某之或通或塞、或活或殺，則了無干涉。故謙也亦无一事之議及此，則一世之所共知。概於論世人之締結權門，欲圖富貴功名，而叔弟則以若家世大識，七年內不患功名之自来。而況交謙也之後，初無毫髮之有加，則只是爲親而染跡，初非爲已而圖榮。於此可以明其心，而暴其迹矣。

翔雲本來妖邪之物。渠以廢族，挾材而親密於厚謙。叔弟知面於謙座，因緣往来，於心甚苦，而畏謙也而善待矣。

乙未代理後，辛壬諸賊崔、趙子孫三人參榜，公議駭忿矣。翔雲一日來言“吾欲疏請崔、趙則削科，何如？”云，則叔弟答曰“以君地處，不得已從宦，而何必上疏，干預於朝廷事？科事果甚可駭，然而世上自

